
«Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին մասին, Պետական գույքի կառավարման մասին Հայաստանի Հանրապետության օրենքի 6-րդ հոդվածի 1-ին մասի 9-րդ ենթակետին և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման 4-րդ կետին համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի մարտի 31-ի N 341-Ն որոշման համաձայն՝ Հայաստանի Հանրապետության աշխատանքի և սոցիալական հարցերի նախարարության կողմից առանց ծնողական խնամքի մնացած երեխաների թվին պատկանող հաշվառված անձանց հատկացված՝ Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի բազմաբնկարան շենքերից մեկսենյականոց 6 բնակարանները և Հայաստանի Հանրապետության կառավարության 2011 թվականի դեկտեմբերի 29-ի N 1929-Ա որոշման համաձայն՝ Հայաստանի Հանրապետության Շիրակի մարզի Գյումրի քաղաքի առանց ծնողական խնամքի մնացած Հրաչյա, Նորայր, Ռեբեկա և Հովսեփ Հովսեփյաններին՝ 2012 թվականի փետրվարի 23-ին նրանց հետ կնքված անհատույց օգտագործման պայմանագրով հատկացված Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի N 4/28 շենքի N 44 մեկսենյականոց բնակարանը ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին, որպես սոցիալական բնակարանային ֆոնդ՝ համաձայն հավելվածի:

2. Ընդունել ի գիտություն, որ՝ Հայաստանի Հանրապետության աշխատանքի և սոցիալական հարցերի նախարարության կողմից իրականացվել են՝ սույն որոշման 1-ին կետում նշված՝ Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի բազմաբնակարան շենքերի մեկսենյականոց 6 բնակարաններն անհատույց օգտագործման պայմանագրով շահառուներին հանձնման և բնակարանների նկատմամբ իրավունքների պետական գրանցման աշխատանքները։
3. Հայաստանի Հանրապետության աշխատանքի և սոցիալական հարցերի նախարարին՝ 

1) եռօրյա ժամկետում՝ սույն որոշման հավելվածում նշված բնակարանները հաշվառել Հայաստանի Հանրապետության աշխատանքի և սոցիալական հարցերի նախարարության աշխատակազմի հաշվեկշռում․
2) եռամսյա ժամկետում՝ սահմանված կարգով իրականացնել՝ Հայաստանի Հանրապետության Շիրակի մարզի Գյումրի քաղաքի առանց ծնողական խնամքի մնացած Հրաչյա և Ռեբեկա Հովսեփյանների հետ Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի N 4/28 շենքի N 44 մեկսենյականոց բնակարանի անհատույց օգտագործման պայմանագրի կնքման, նոտարական վավերացման և բնակարանի նկատմամբ իրավունքների պետական գրանցման աշխատանքները.
3) Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի N  4/28 շենքի N 44 մեկսենյականոց բնակարանի նկատմամբ իրավունքների պետական գրանցման հետ կապված ծախսերը իրականացնել Հայաստանի Հանրապետության 2017 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարության ընդհանուր հատկացումների հաշվին։
ՀՀ աշխատանքի և սոցիալական հարցերի նախարար Արտեմ Ասատրյան
Հավելված
 ՀՀ կառավարության ---------- թվականի
------------------------   -ի N             -Ա որոշման
 
Ց Ա Ն Կ

	Հ/հ
	Շենքի հասցեն
	Ամրացվող բնակարանի

	
	
	համարը
	սենյակների թիվը
	մակերեսը

/քառ․մետր/
	սկզբնական հաշվեկշռային արժեքը

/հազար դրամ/

	1.
	«Մուշ-2» թաղամաս, N 4/21 շենք
	    N 2
	1 սենյակ
	38.92
	2,996.84

	2.
	«Մուշ-2» թաղամաս, N 4/27 շենք
	    N 17
	1 սենյակ
	40.22
	3,096.94

	3.
	«Մուշ-2» թաղամաս, N 4/21 շենք
	    N 16
	1 սենյակ
	41.19
	3,171.63

	4.
	«Մուշ-2» թաղամաս, N 4/34 շենք
	    N 41
	1 սենյակ
	36.62
	2,819.74

	5.
	«Մուշ-2» թաղամաս, N 4/41 շենք
	    N 11
	1 սենյակ
	37.82
	2,912.14

	6.
	«Մուշ-2» թաղամաս, N 4/20 շենք
	    N 25
	1 սենյակ
	40.41
	3,111.57

	7.
	«Մուշ-2» թաղամաս, N 4/28 շենք
	    N 44
	1 սենյակ
	40.54
	3,121.58


ՀԻՄՆԱՎՈՐՈՒՄ
«Գույք ամրացնելու մասին» Հայաստանի Հանրապետության կառավարության որոշման նախագծի ընդունման
         Անհրաժեշտությունը
«Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին գույք ամրացնելու մասին» Հայաստանի Հանրապետության կառավարության որոշման նախագիծը մշակվել է «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին մասին, Պետական գույքի կառավարման մասին Հայաստանի Հանրապետության օրենքի 6-րդ հոդվածի 1-ին մասի 9-րդ պարբերությանն և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման 4-րդ կետին համապատասխան: 

Հայաստանի Հանրապետության կառավարության 2011 թվականի մարտի 31-ի N 341-Ն որոշմամբ սահմանվել է, որ Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասում կառուցված բազմաբնակարան շենքերից մեկսենյականոց 6 բնակարանների բաշխումն և հատկացումն իրականացնում է Հայաստանի Հանրապետության աշխատանքի և սոցիալական հարցերի նախարարությունը (այսուհետ՝ նախարարություն)` առանց ծնողական խնամքի մնացած երեխաների թվին պատկանող հաշվառված անձանց բնակարանային խնդիրների լուծման նպատակով` Հայաստանի Հանրապետության կառավարության 2003 թվականի հուլիսի 23-ի «Առանց ծնողական խնամքի մնացած երեխաներին բնակարան տրամադրելու կարգը հաստատելու մասին» N 983-Ն որոշմամբ սահմանված կարգով:

 Նախարարությունը սահմանված կարգով իրականացրել է 6 բնակարանների բաշխման և շահառուներին հանձնման, բնակարանների նկատմամբ իրավունքների պետական գրանցման հետ կապված աշխատանքները, սակայն պետական սեփականություն հանդիսացող այդ բնակարանները առայսօր հաշվառված չեն որևիցե պետական մարմնի հաշվեկշռում:
Իր հերթին, որոշման նախագծի վերաբերյալ իր առաջարկով՝ Հայաստանի Հանրապետության կառավարությանն առընթեր քաղաքաշինության պետական կոմիտեն առաջարկել է նախագծում ներառել նաև Հայաստանի Հանրապետության կառավարության 2011 թվականի դեկտեմբերի 29-ի N 1929-Ա որոշման համաձայն՝ Հայաստանի Հանրապետության Շիրակի մարզի Գյումրի քաղաքի առանց ծնողական խնամքի մնացած Հրաչյա, Նորայր, Ռեբեկա և Հովսեփ Հովսեփյաններին՝ 2012 թվականի փետրվարի 23-ին նրանց հետ կնքված անհատույց օգտագործման պայմանագրով հատկացված (պայմանագիրը կցվում է) Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի N 4/28 շենքի N 44 մեկսենյականոց բնակարանը։
Վերոգրյալով պայմանավորված և հաշվի առնելով այն հանգամանքը, որ  նշված 7 մեկսենյականոց բնակարանները որպես սոցիալական բնակարանային ֆոնդ հատկացվել են առանց ծնողական խնամքի մնացած երեխաների թվին պատկանող անձանց, անհրաժեշտություն է առաջացել բնակարանները ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին: 
          Ընթացիկ իրավիճակը և խնդիրները

Հայաստանի Հանրապետության կառավարության 2012 թվականի մայիսի 10-ի N 588-Ն որոշմամբ սկիզբ դրվեց Հայաստանի հանրապետությունում սոցիալական բնակարանային ֆոնդի ձևավորմանը, իսկ որոշման 5-րդ կետի համաձայն՝ Հայաստանի Հանրապետության կառավարության 2011 թվականի փետրվարի 17-ի N 304-Ն որոշման 4-րդ կետով սահմանվել է, որ պետական սեփականություն հանդիսացող շենքերը, շինությունները, տարածքներն անհատույց օգտագործման են տրամադրվում Հայաստանի Հանրապետության կառավարությանն առընթեր պետական գույքի կառավարման վարչության կողմից, բացառությամբ Հայաստանի Հանրապետության օրենսդրությամբ սահմանված սոցիալական բնակարանային ֆոնդի բաշխման և հատուկ խմբերին դասված որոշակի կատեգորիայի անձանց ժամանակավոր հիմունքներով բնակելի տարածքի հատկացման դեպքերի:

Հայաստանի Հանրապետության 2003-2007 թվականների պետական բյուջեներով նախատեսված միջոցների շրջանակներում նախարարության կողմից Հայաստանի Հանրապետության մանկական խնամակալական կազմակերպությունների շրջանավարտների և առանց ծնողական խնամքի մնացած երեխաների կարիքների բավարարման նպատակով գնված 160 բնակարանները, այն ժամանակվա գործող կարգի համաձայն, հանձնվել են  Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը, իսկ վերջինս էլ անհատույց օգտագործման պայմանագրով տրամադրել է Հայաստանի Հանրապետության մանկական խնամակալական կազմակերպությունների շրջանավարտներին և առանց ծնողական խնամքի մնացած երեխաներին, սակայն վերոնշյալ իրավակարգավորումներից հետո՝ Հայաստանի Հանրապետության կառավարության 2014 թվականի հուլիսի 10-ի N 686-Ա որոշմամբ 160 բնակարանները հետ վերցվեցին և ամրացվեցին նախարարության աշխատակազմին: 

Քանի որ «Մուշ-2» թաղամասի 6 բնակարանների հատկացման մասին որոշման ընդունման պահին դեռևս ձևավորված չի եղել սոցիալական բնակարանային ֆոնդը, ուստի նախարարությունը գրությամբ (10.10.2012թ. N ԱԱ/ԼՂ-2-3/7037-12 գրությունը կցվում է) դիմել է Հայաստանի Հանրապետության նախկին քաղաքաշինության նախարարությանը՝ խնդրելով հանձնում-ընդունում կատարելու միջոցով տրամադրել 6 բնակարանների սկզբնական հաշվեկշռային արժեքները՝ դրանց համար սեփականության իրավունքի վկայականներ ձեռքբերելու և այնուհետև դրանք Հայաստանի Հանրապետության կառավարությանն առընթեր պետական գույքի կառավարման վարչությանը տրամադրելու և վերջինիս հաշվեկշռում հաշվառելու նպատակով:

Ի պատասխան նախարարության գրությանը՝ Հայաստանի Հանրապետության նախկին քաղաքաշինության նախարարությունը (25.10.2012թ. N 01/14.2/5293-12 գրությունը կցվում է) տրամադրել է միայն 6 բնակարանների մակերեսների վերաբերյալ «Գոլդեն Լեքս» սահմանափակ պատասխանատվությամբ ընկերության եզրակացությունները, որոնք Հայաստանի Հանրապետության աշխատանքի և սոցիալական հարցերի նախարարի հրամանով ստեղծված հանձնաժողովի 30.07.2012թ. ընդունման-հանձնման արձանագրության (կցվում է) հետ միասին հիմք են հանդիսացել բնակարանների նկատմամբ շահառուների իրավունքների պետական գրանցման համար (փաթեթները կցվում են): 

Հարկ է նաև նշել, որ 30.07.2012թ. ընդունման-հանձնման արձանագրության մեջ բնակարանների հաշվեկշռային արժեքները նշված չեն:
Բնակարանների հաշվեկշռային արժեքների հարցով նախարարությունը կրկին դիմել է (գրությունը կցվում է) Հայաստանի Հանրապետության կառավարությանն առընթեր քաղաքաշինության պետական կոմիտեին, որի վերաբերյալ վերջինս հայտնել է, որ նման տեղեկատվության կոմիտեում առկա չէ (գրությունը կցվում է)։
Արդյունքում ստեղծվել է մի իրավիճակ, երբ պետական սեփականություն հանդիսացող 7 բնակարանները պետության ստանձնած պարտավորությունների կատարման շրջանակներում տրամադրվել է շահառուներին, սակայն դրանք որպես գույք հաշվառված չեն որևէ պետական մարմնի հաշվեկշռում:
Միաժամանակ, նախարարության կողմից 14.06.2017թ․ N ԱԱ/ԷԳ/6309-17  գրությամբ Հայաստանի Հանրապետության կառավարություն ներկայացրած որոշման նախագծի վերաբերյալ Հայաստանի Հանրապետության վարչապետի  14.06.2017թ․ N 02/14.9/13749-17 հանձնարարականով հանձնարարվել է նախագիծը լրամշակել հետևյալ ուղղություններով․

1. 1-ին կետում հստակ նշել բոլոր այն անձանց անունները, որոնք ներկա պահին բնակվում և համատեղության իրավունքով օգտագործում են Գյումրու ՞Մուշ-2՞ թաղամասի հա.4/28 շենքի հ.44 բնակարանը: Համապատասխանաբար, նախագծի հիմնավորման մեջ զետեղել մանրամասն տեղեկություն՝ նշված բնակարանում բնակվող և բացակա անձանց վերաբերյալ, որը հիմք կծառայի որոշում կայացնելու համար:
2. 2-րդ կետով սահմանել բոլոր 7 բնակարանների սկզբնական հաշվեկշռային գումարային արժեքը՝ հիմք ընդունելով առաջարկվող բանաձևն ու ՀՀ կառավարության առընթեր անշարժ գույքի կադասրի կողմից տրամադրված տեղեկանքը՝ Գյումրու ՞Մուշ-2՞ թաղամասի մեկսենյականոց բնակարանի 1 քառ.մետր մակերեսի շուկայական միջինացված գնի վերաբերյալ, ինչը նույնպես արտացոլել հիմնավորման մեջ:

3. Նախագծի հավելվածով սահմանվող ցանկում ավելացնել սյունակ՝ նախարարության աշխատակազմին ամրացվող բնակարանների յուրաքանչյուրի սկզբնական հաշվեկշռային արժեքի /մլն դրամով/ նշմամբ:

Հանձնարարականի 1-ին կետի վերաբերյալ․

Լրամշակված նախագծի 1-ին կետում նշվել է, որ Հայաստանի Հանրապետության կառավարության 2011 թվականի դեկտեմբերի 29-ի N 1929-Ա որոշման համաձայն՝ Հայաստանի Հանրապետության Շիրակի մարզի Գյումրի քաղաքի առանց ծնողական խնամքի մնացած Հրաչյա, Նորայր, Ռեբեկա և Հովսեփ Հովսեփյաններին՝ 2012 թվականի փետրվարի 23-ին նրանց հետ կնքված անհատույց օգտագործման պայմանագրով հատկացվել է Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի N 4/28 շենքի N 44 մեկսենյականոց բնակարանը։
Ներկա վիճակով բնակվող անձանց վերաբերյալ չի նշվել, քանի որ նախագծի 1-ին կետում հղում է կատարվել, թե ում են նախկինում հատկացրել բնակարանը։ Փոխարենը, լրամշակված նախագծի 5-րդ կետի 2-րդ ենթակետում հստակ նշվել է, որ բնակարանի անհատույց օգտագործման պայմանագիր պետք է կնքվի Հրաչյա և Ռեբեկա Հովսեփյանների հետ, հիմք ընդունելով ի պատասխան նախարարության աշխատակազմի գրությանը՝ Հայաստանի Հանրապետության Շիրակի մարզպետարանի աշխատակազմի 19.06.2017թ․ N 03/4118-17 գրությամբ (կցվում է) ներկայացված տեղեկատվությունը, որի համաձայն՝ Նորայր և Հովսեփ Հովսեփյանները նշված բնակարանում չեն բնակվում, այլ բնակարանում բնակվում են՝ Հրաչ Հովսեփյանը՝ կնոջ և չորս անչափահաս երեխաների հետ և Ռեբեկա Հովսեփյանը։
Հանձնարարականի 2-րդ և 3-րդ կետերի վերաբերյալ․
Նախարարության կողմից Հայաստանի Հանրապետության կառավարություն ներկայացրած որոշման նախագծի 2-րդ կետով նախատեսվել էր 7 բնակարանների սկզբնական հաշվեկշռային արժեքները որոշել համաձայն հետևյալ բանաձևի.

              ՀԱ=ՄԳ×Մ, որտեղ՝

ՀԱ - մեկսենյականոց բնակարանի սկզբնական հաշվեկշռային արժեքն է,

ՄԳ - Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի բնակելի շենքերի բնակարանների մեկ քմ մակերեսի շուկայական միջինացված գինն է,

Մ - մեկսենյականոց բնակարանի մակերեսն է:
Ի պատասխան նախարարության գրության՝ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն իր 16.06.2017թ․ N ՄՍ/3704-17 գրությամբ (կցվում է) հայտնել է, որ վաճառված բազմաբնակարան բնակելի շենքերի բնակարանների առուվաճառքների (պայմանագրային) գների վերլուծության արդյունքում ձևավորված Գյումրի քաղաքի Մուշ-2 թաղամասում մեկ սենյականոց  բնակարանի շուկայական միջինացված գինը` 1 քմ մակերեսի հաշվարկով կազմում է 77,000 ՀՀ դրամ, որի հիման վրա էլ հաշվարկվել է յուրաքանչյուր բնակարանի սկզբնական հաշվեկշռային արժեքը, որոնք համաձայն հանձնարարականի 3-րդ կետի՝ նշվել են լրամշակված նախագծի հավելվածի ավելացված սյունակում՝ հազար դրամներով (քանի որ Հայաստանի Հանրապետության կառավարության 14.11.2002թ․ N 1821-Ն որոշմամբ նախարարության աշխատակազմին գույքն ամրացվել է հազար դրամներով)։

Լրամշակված նախագծում հանվել են նախկին նախագծի 2-րդ և 3-րդ կետերը, քանի որ նախագծի 1-ին կետում նշվել է յուրաքանչյուր բնակարանի սկզբնական հաշվեկշռային արժեքը։  
         Տվյալ բնագավառում իրականացվող քաղաքականությունը
Նպատակ է հետապնդվում պետական սեփականություն հանդիսացող սոցիալական բնակարանային ֆոնդում ներառված գույքի նկատմամբ իրականացնել պատշաճ հաշվառում:
        Կարգավորման նպատակը և բնույթը
Սույն որոշման նախագծով առաջարկվում է` Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի բազմաբանկարան շենքերից մեկսենյականոց 7 բնակարանները ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
          Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի կառուցվածքային ստորաբաժանումների համապատասխան մասնագետները:

       Ակնկալվող արդյունքը
Որոշման ընդունման դեպքում սհմանված կարգով հաշվառման կվերցի պետական սեփականություն հանդիսացող գույքը:

Տ Ե Ղ Ե Կ Ա Ն Ք
«Գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
«Գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացում կամ նվազեցում չի սպասվում:

Տ Ե Ղ Ե Կ Ա Ն Ք
«Գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
«Գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:






